
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՆՈՅԵՄԲԵՐԻ 18-Ի 1538-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ

1. Իրավական ակտի անհրաժեշտությունը.
Նախագծի ընդունման անհրաժեշտությունը պայմանավորված է  «Ապրանքային նշանների մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի ՀՕ-143-Ն օրենքի (այսուհետ՝ Օրենք) կիրարկումն ապահովող միջոցառումն հաստատելու մասին Հայաստանի Հանրապետության վարչապետի 2023թ. հուլիսի 27-ի թիվ 787-Ա որոշումով, ինչպես նաև Օրենքի ընդունմամբ: 

2. Ընթացիկ իրավիճակը, խնդիրները և կարգավորման բնույթը.
Նախագծի նպատակն է ՀՀ վարչապետի 2023թ հուլիսի-27-ի թիվ 787-Ա որոշման կատարումը, ինչպես նաև ՀՀ կառավարության 2010թ. նոյեմբերի 18-ի թիվ 1538-Ն որոշմամբ հաստատված  «Ապրանքային նշանների պետական գրանցամատյանի վարման և քաղվածքների տրամադրման» և «Ապրանքային նշանների հայտերը լրացնելու, ներկայացնելու և քննարկելու» կարգերի (այսուհետ՝ Կարգեր) համապատասխանեցումը Օրենքի դրույթներին: Ինչպես նաև Կարգերով նախատեսված դրույթների կիրառման պրակտիկայում ի հայտ են եկել դրանցում տեղ գտած որոշ վրիպակներ, մի շարք խնդիրներ, որոնց լուծման, ինչպես նաև այլ ընթացակարգային դրույթների կարգավորման համար անհրաժեշտ է սահմանել հստակ մոտեցումներ։

3. Նախագծերի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ էկոնոմիկայի նախարարության կողմից։
4. [bookmark: _Hlk66781087]Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին տեղեկատվություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեում եկամուտների և ծախսերի, ինչպես նաև լրացուցիչ ֆինանսական միջոցների անհրաժեշտություն չի առաջացնում:

5. Ակնկալվող արդյունքը.
Հայաստանի Հանրապետության կառավարության որոշման նախագծի ընդունման արդյունքում ակնկալվում է ունենալ առավել հստակեցված, ամբողջական  ենթաօրենսդրական նորմատիվ իրավական ակտ, որի արդյունքում կապահովվի  ՀՀ կառավարության 2010թ. նոյեմբերի 18-ի թիվ 1538-Ն որոշմամբ հաստատված կարգերի դրույթների համապատասխանեցումը Օրենքի դրույթներին։ Բացի այդ, Նախագծի ընդունմամբ կբարելավվի Կարգերի կիրարկման արդյունավետությունը, կապահովվի դրանով սահմանված դրույթների միանշանակ կիրառման հնարավորությունը, ինչպես նաև պրակտիկայում առաջացած խնդիրների լուծումները։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

Ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ  կապը բացակայում է:


